
EBAZPENA, 2024KO ABENDUAREN 17KOA, KONTSUMOBIDE-KONTSUMOKO EUSKAL 
INSTITUTUKO ZUZENDARIARENA, KONTSUMOBIDE-KONTSUMOKO EUSKAL 
INSTITUTUA ERAKUNDE AUTONOMOAREN 2025-2028 URTEETARAKO DIRULAGUNTZEN 
PLAN ESTRATEGIKOA ONARTZEN DUENA 

 

Dirulaguntzen Araubidea arautzen duen abenduaren 21eko 20/2023 Legearen 6.1 
artikuluak ezartzen du dirulaguntzen plan estrategiko bat eduki behar dela, eta bertan 
identifikatu behar direla, sailaren dirulaguntzei dagokienez, plana aplikatzean lortu nahi 
diren helburu eta ondorioak, dirulaguntza horiek emateko epea, aurreikusten diren kostuak 
eta finantzaketa-iturriak, betiere aurrekontu-egonkortasunaren helburuak betez. 
 

Agindu hori betez, plan hau Kontsumobide-Kontsumoko Euskal Institutuaren sustapen-
politikak planifikatzeko tresna da. 

 

Ohartarazi behar da, nolanahi ere, planak izaera programatikoa duela, eta, beraz, haren 
edukiak ez duela ez eskubiderik ez betebeharrik sortzen, eta haren eraginkortasuna 
abiarazten diren dirulaguntza ildoen araberakoa izango dela, dauden aurrekontu-
baliabideak kontuan hartuta, besteak beste. 

 

Azkenik, plan hau egiteko, kontuan hartu dira Kontrol Ekonomikoko Bulegoaren 01/15 
Zirkularraren jarraibideak eta gida-eredua. Zirkular horren bidez, Euskal Autonomia 
Erkidegoko Administrazio Orokorraren, haren erakunde autonomoen eta zuzenbide 
pribatuko erakunde publikoen dirulaguntzen plan estrategikoak egiteko jarraibideak 
ematen dira. 

 

Azaldutakoa ikusita, Kontsumobide-Kontsumoko Euskal Institutua sortzeari buruzko 
ekainaren 29ko 9/2007 Legean eta Kontsumobide-Kontsumoko Euskal Institutuaren egitura 
eta antolaketari buruzko uztailaren 12ko 159/2011 Dekretuan esleitutako eskumenak 
baliatuz, honako hau 

 
 

 EBAZTEN DUT 

 

LEHENENGOA.- "Kontsumobide-Kontsumoko Euskal Institutuaren 2025-2028 aldirako 
Dirulaguntzen Plan Estrategikoa" onartzea. Plan hori ebazpen honen eranskinean dago 
jasota. 

BIGARRENA.- Kontsumobide-Kontsumoko Euskal Institutuak ematen dituen dirulaguntzak 
plan horretan ezarritakora egokitu beharko dira, eta, betiere, dauden aurrekontu-
baliabideen mende egongo dira. 

Planean aurreikusita ez dagoen edozein dirulaguntza-jarduketa espedientean justifikatu 
beharko da, eta egindako aurrekontu-aurreikuspenak egokitu beharko dira. 

 

HIRUGARRENA.- Ebazpen hau Kontsumobide-Kontsumoko Euskal Institutuaren 
webgunean argitaratuko da, eta unean-unean ordenamendu juridikoan informazioaren eta 
gardentasunaren arloan aurreikusitako beste edozein xedapen aplikatuko zaio. 

 

 

Vitoria-Gasteiz, 2024ko abenduaren 17a 

 

 

 

ANTONIO JULIÁN RODRIGUEZ ESQUERDO 

KONTSUMOBIDE-KONTSUMOKO EUSKAL INSTITUTUKO ZUZENDARIA 

 


